واحید مستقیل آذربایجان جبهه سی نین عالی شوراسی نین

              میللتیمیزه و میللی قووه لره چاغیریشی
حورمتلی وطنداشلار

وطنیمیز گونئی آذربایجاندا اولان آجیناجاقلی دوروم و ایران دئییله ن یئرده کی سیاسی، ایقتیصادی و ایجتماعی بوحرانلا یاناشی بئین الخالق ایجتماعییت طرفیندن لعنت لنمیش، فوندامنتالیست ، تئروریست تئهران رئژیمی نین عومرونون سونا گلمه سی، میللی آزادلیق و مستقیللیک اوغروندا موباریزه آپاران قووه لرین بوینونا اولدوقجا آغیر وظیفه لری یوکله ییر. بو مسئولییتی درک ائده ن واحید مستقیل آذربایجان جبهه سی مسئله لری گوتور ـ قوی ائتمک اوچون اوچ گونلوک عالی شوراسی نین ییغینجاغینی کئچیرمیشدیر. خاریجده کی مسئوللاریلا بیرگه بو اوچ گون ایچینده دوغما وطنیمیزده اولان دورومو، بو آندا بوینونا دوشن یاخین و اوزاق وظیفه لری گوزده ن کئچیرمیشدیر. 

واحید مستقیل آذربایجان جبهه سی نین ایچه ریلی و ائشیکلی مسئوللاری نین بو توپلانتی سیندا آلینان قرارلارین بیر نئچه سی بونلاردان عبارتدیر:
۱ـ وطنیمیز گونئی آذربایجان حیاتی نین تاریخی گوتلرینی یاشاماقدادیر. قاباغیمیزدا گوزله نن آغیر وظیفه لری نظره آلاراق آذربایجانین بوتون میللی قووه لری بیرـ بیرلری ایله امکداشلیق ائدیلمه لیدیرلر. گیزلین فعالییته حدیندن آرتیق اهمییت وئریب، میللی حرکتین ایچینده گئده ن بحثیلر و دارتیشمالاری گیزلی توتولمالی، هر هانسی بیر شکیلده مستملکه چی رئژیمدن اوزاق توتولمالیدیر. بوتون میللی قووه لر قارشیدا دوران پروبلملرین حلی اوچون بوتون ایختیلافلار، سلیقه فرقیلیکلری بیر یانا قویولوب ، یالنیز و یالنیز وطنیمیز آذربایجانین نجاتینی اوزونه آنا هدف قبول ائتمه لی، بوتون ایمکانلارینی بو یولدا سفربر ائتمه لیدیرلر.
۲ـ سویداشلاریمیزین هر تک ـ تکی و میللی قووه لر، مستملکه چی رئژیمله عملده امکداشلیق ائده ن میللی اولمایان امنییت، پولیس، اوردو ، پاسدار، بسیجی ، محکمه و.... شخصیلرین آدلارینی، کیملیکلرینی، یاشادیغی یئرلری تثبیت ائدیب، ایمکان داخیلینده  شکیللری ایله بیرلیکده  توپلاماغا چالیشمالی دیرلار.سونرالیقدا آذربایجان میللی حوکومتی نین ایختییاریندا قویمالیدیرلار. آذربایجانین آزادلیغا دایانان دئموکراتیک حقوق دوولتی، بئین الخالق حقوقچولارین ایشتیراکی ایله بو جینایت ایشله میش، میللته دال چئویرمیش شخصیلر موحاکیمه ائدیله ره ک، اوز عمللری نین جزاسینی گورمه لیدیرلر.

۳ـ میللی قووه لر مستملکه چی رئژیمین سونو گلدیی یینی ، ال آتاجاغی اویونلاری، میللی حرکتین هدفلرینی بوتون میللتیمیزه آچیقلاماغا چالیشمالیدیرلار، میللی حرکت بوتون آذربایجان سطحینه یاییلمالیدیر. بوتون دانیشیقلار، آچیقلامالار، بیلدیریشلر آذربایجانچیلیق ماهییتی داشیمالی، آذربایجانین فارس شوونیزمی مستملکه سیندن قورتورولماسی اوزه رینده دورولمالیدیر. ایران دئییله ن یئرده باش وئرمه سی گوزله نن اولقولاردا(حادیثه لرده)آذربایجان منافعی و نجاتی آچیسیندان ده یرلندیریلمه لیدیر. بو دفعه ایرانچیلیقدان ، ایران دئییله ن یئرین قئدینه قالمادان واز کئچیب، اوز دوغما وطنیمیز آذربایجانین گله جه یینی دوشونمه لی ییک. میللتیمیزی و ایمکانلاریمیزی تکجه بو یولدا ایشه سالمالی ییق.
۴ـ واحید مستقیل آذربایجان جبهه سینه گوره بئله بیر شراییطده ایران دئییله ن یئرده  اوز آزادلیق و مستقیللیکلری اوغروندا موباریزه آپاران میللتلرین میللی و موباریز قووه لری اورتاق دوشمنه قارشی بیرلیکده حرکت ائتمه لیدیرلر. بونا گوره ده جبهه نین عالی شوراسی، بللی عضوولرینه بو وظیفه نی وئرمیشدیرکی، بو میللتلرین سیاسی و آپاریجی قووه لری ایله آدی کئچه ن امکداشلیق حاقدا داتیشیقلارا باشلاسینلار. بئله بیر امکداشلیق تئروریست ـ مستملکه چی رئژیمین میللتلری بیرـ بیرینه قارشی قویما جهدلرینیده  پوچا چیخاراجاقدیر.
واحید مستقیل آذربایجان جبهه سی بونا اینانیرکی، بوتون میللی قووه لرین امکداشلیغی  گونون ان عاجیل و ضروری مسئله سی اولدوغو کیمی، سون ظفریمیز اولان گونئی آذربایجانین ایستیقلالییت و آزادلیغی نینیدا قارانتی سیدیر.او مقدس گونون آرزوسو ایله میللتیمیزه ، بو یولدا چالیشانلارا  اوغورلار دیله ییریک. 

